
ABSTRAK

SEJARAH PENGURUSAN KEWANGAN BRITISH NORTH BORNEO
CHARTERED COMPANY (BNBCC) DI BORNEO UTARA 1881-1941

Kajian ini membincangkan aspek pengurusan kewangan dari perspektif sejarah
ekonomi. Pengurusan kewangan yang dibincangkan adalah berdasarkan
perlaksanaan amalan pengurusan kewangan British North Borneo Chartered
Company (BNBCC) yang mentadbir Borneo Utara dari tahun 1881 sehingga 1941.
Pentadbiran BNBCC selama 60 tahun telah membawa banyak perubahan dalam
pentadbiran dan pembangunan prasarana khususnya dalam aktiviti pengurusan
kewangan. Ini kerana pengurusan kewangan merupakan elemen utama yang
berperanan signifikan menunjangi kelangsungan operasi kerajaan ataupun
organisasi perniagaan. Kajian ini disempurnakan dengan mengaplikasikan kaedah
kualitatif dengan menelaah sumber primer sebagai bahan utama yang terdiri
daripada fail pentadbiran dan laporan kewangan BNBCC yang diperolehi di Arkib
Negeri Sabah. Selain itu, untuk mengukuhkan perbincangan dalam kajian ini,
interpretasi dilakukan dari penulisan mengenai BNBCC dan Borneo Utara yang
didapati melalui buku, artikel dan kertas persidangan. Sehubungan itu, kewujudan
pengurusan kewangan adalah salah satu faktor kelangsungan pentadbiran BNBCC di
Borneo Utara sehingga dikatakan sebagai kompeni British yang lama bertahan
berbanding kompeni British yang lain.

Kunci kata: Borneo Utara, BNBCC, Pengurusan kewangan



ABSTRACT

This study is to discuss financial management from the historical economy
perspective. Financial management being discussed was based on British North
Borneo Chartered Company (BNBCC) financial management implementation during
their reign in North Borneo from 1881 to 1941. 60 years of BNBCC governance
had brought improvement and changes in infrastructure specifically in financial
management activities. This is because financial management was fundamental
element with significant role in governmental operation or business organizations.
This study is fulfilled by adapting qualitative methodology on revising primary
sources as major material including administrative files and BNBCC financial report
from Sabah State Archive. Moreover, interpretations subjected to this study were
from written records of BNBCC and North Borneo from books, articles and
proceedings. Additionally, the existence of financial management is one of the
continuity factors of BNBCC governance in North Borneo and acknowledge as the
most long-sustained British company amongst the others.

BAB 1

PENDAHULUAN

1.1 Pengenalan

Pengurusan kewangan merupakan aktiviti pentadbiran dan berperanan penting
kepada sesebuah kerajaan dan organisasi perniagaan. Justeru, kajian ini adalah
mengenai pengurusan kewangan oleh sebuah organisasi yang mentadbir Borneo
Utara® suatu ketika dahulu. Organisasi yang dimaksudkan adalah sebuah kompeni
British yang dikenali sebagai British North Borneo Chartered Company (BNBCC).?
Manakala, Borneo Utara merupakan salah satu kawasan yang mempunyai potensi
dari aspek pembangunan ekonomi.’ Ia berdasarkan hubungan ekonomi kepulauan
Borneo dan kepulauan serantau dengan China sejak abad ke-10.* Oleh ituy,
penubuhan BNBCC adalah bertitik tolak dari kepentingan ekonomi terutamanya
melalui aktiviti perdagangan. Faktor persaingan dalam kalangan kuasa kolonial
Eropah, menyebabkan Kerajaan British mengambil inisiatif dengan menggalakkan
penubuhan kompeni perusahaan sebagai wakilnya meneroka dan mentadbir
kawasan baru.’ Bab ini membincangkan beberapa aspek penting menjelaskan lagi
kajian ini seperti, latar belakang kajian, permasalahan kajian, objektif kajian, skop
kajian, kepentingan kajian, kaedah kajian dan sorotan kajian serta pembahagian

bab kepada keseluruhan kajian ini.

! Istilah Borneo Utara akan digunakan sepanjang penulisan, nama yang merujuk Sabah sebelum
1963.

2 Singkatan BNBCC akan digunakan sepanjang penulisan ini.

* Alexander Dalrymple, An Account of What was Passed Between The India Directore and Alexander
Dalrymple: An Introduction To A Plan for Extending The Commerce for Extending This
Kingdomand of the Company in East-Indies, London, 1769, him.18. Juga Lihat: Johannes
Willi, 7he Early Relation of England With Borneo to 1805, Langensalza: Druck von Hermann
Beyer& Sonne, 1922, him.63.

* Lee Yong Leng, Borneo Utara Satu Kajian Geografi Petempatan, Kuala Lumpur: Dewan Bahasa dan
Pustaka, 1982, him.25

> Graham Irwin, Borneo Abad Kesembilanbelas, Kuala Lumpur: Dewan Bahasa dan Pustka, 1986,
him.10



1.2 Permasalahan Kajian

Penubuhan BNBCC di Borneo Utara sebagai wakil Kerajaan British dan pada masa
yang sama turut menjalankan operasi sebagai sebuah organisasi perniagaan
bermatlamatkan keuntungan. Oleh itu, BNBCC perlu membangunkan perusahaan di
Borneo Utara untuk kelangsungan operasi dan menjaga kepentingan para pelabur.
Secara umum, BNBCC memerlukan struktur pentadbiran dan pengurusan yang
sesuai dengan peranan dan tanggungjawabnya di Borneo Utara. Ia termasuklah
aspek pengurusan kewangan sebagai perkara utama dan penting dalam setiap
aktiviti pengurusan dan perancangan pembangunan. Ia ditambah dengan kekayaan
hasil bumi yang ada di Borneo Utara. Dari satu aspek, BNBCC ditubuhkan untuk
melaksanakan tanggungjawab mentadbir Borneo Utara demi kepentingan British di
rantau Asia Tenggara khususnya dalam aspek ekonomi. Oleh sebab itu, BNBCC
mempraktikkan kaedah mengurus sumber kewangan melalui pengurusan dalam
pentadbiran. Ia dengan harapan agar kesemua sumber kewangan di Borneo Utara
dapat diurus tadbir secara terancang dan teratur untuk mencapai objektif

penubuhan dan peranannya.

Berdasarkan pernyataan yang diberikan, timbul beberapa persoalan utama
yang menjadi asas kajian ini dijalankan. Persoalan tersebut ialah bagaimanakah
bentuk pengurusan kewangan yang diamalkan oleh British di koloni dan tanah
jajahannya. Seterusnya, bagaimanakah pembangunan ekonomi di Borneo Utara
memberi keuntungan ekonomi kepada BNBCC. Selain itu, bagaimanakah aktiviti
mengurus kewangan BNBCC berdasarkan bidang pengurusan kewangan, dan
bagaimanakah aktiviti dan perincian pengurusan kewangan menurut bidang

pengurusan kewangan yang dipraktiskan oleh BNBCC di Borneo Utara.

1.3 Objektif Kajian

Kajian ini mempunyai beberapa objektif yang menjadi asas dalam kajian. Objektif
utama kajian ini adalah meneliti pengurusan kewangan oleh BNBCC semasa
mentadbir Borneo Utara. Dalam konteks ini, pengurusan kewangan dilihat
berdasarkan konsepnya menurut bidang pengurusan kewangan untuk

memudahkan memahami  pengurusan kewangan kolonial British dan



pelaksanaannya di tanah jajahan. Ini kerana, mengurus kewangan merupakan

aktiviti utama dalam pentadbiran.

Objektif kedua iaitu, menjejaki penubuhan BNBCC sebagai wakil British dan
melihat ciri serta bentuk struktur pentadbirannya. Seterusnya, menelusuri
perkembangan dan pembangunan ekonomi di Borneo Utara yang dianggap sebagai
kawasan berpotensi dan mampu memberikan keuntungan kepada BNBCC dan
Kerajaan British.

Manakala objektif ketiga iaitu, menjelaskan aktiviti mengurus kewangan
berdasarkan pandangan bidang pengurusan kewangan dengan melihatnya ke atas
aktiviti pengurusan kewangan BNBCC. Perspektif bidang pengurusan kewangan
penting sebagai asas utama dalam aktiviti mengurus kewangan oleh BNBCC. Ini
adalah salah satu usaha untuk mengenal pasti sama ada wujud pengurusan yang

terancang dan tersusun.

Seterusnya objektif yang keempat, memperincikan aktiviti pengurusan
kewangan BNBCC melalui beberapa elemen pengurusan dalam bidang pengurusan
kewangan. Elemen ini digunakan dalam pengkategorian aktiviti pengurusan
kewangan BNBCC. Secara tidak langsung ia menunjukkan bentuk pengurusan

dalam mengurus kewangan oleh BNBCC.

1.4 Skop Kajian

Kajian ini adalah dalam bidang sejarah ekonomi iaitu mengenai aspek pengurusan
kewangan sebagai fokus utama. Pendekatan bidang pengurusan kewangan juga
diguna pakai sebagai ilmu bantu dalam kajian ini. Bagi skop masa kajian dalam
kajian ini iaitu sepanjang pentadbiran BNBCC di Borneo Utara yang bermula pada
tahun 1881 sehinggalah tahun 1941 apabila Jepun mengambil alih pentadbiran di
Borneo Utara. Kajian ini secara keseluruhannya menjelaskan perkembangan
pengurusan kewangan BNBCC bagi tempoh masa 60 tahun pentadbirannya di
Borneo Utara. Seterusnya dalam skop tempat pula, kajian ini merangkumi

keseluruhan kawasan di Borneo Utara.



15 Kepentingan Kajian

Pengurusan kewangan merupakan salah satu usaha yang diambil oleh BNBCC
untuk memudahkan pentadbirannya di Borneo Utara. Melalui pengurusan
kewangan, BNBCC cuba mencapai matlamat utamanya iaitu mendapatkan

keuntungan yang maksima.

Kajian ini penting untuk mengetengahkan satu lagi sudut pandangan sejarah
dalam bidang ekonomi iaitu dari sudut pengurusan kewangan. Pandangan dari
sudut ini diharap akan membantu dalam merungkaikan lagi banyak persoalan
sejarah terutamanya dari aspek kewangan. Perkara ini kerana, sejak bermulanya
penubuhan sesebuah kerajaan dan organisasi perniagaan, aspek kewangan adalah
salah satu daripada elemen yang mendasari sebarang aktiviti sama ada dalam
pentadbiran dan perusahaan. Perkembangan aktiviti tersebut mula rancak sekitar
abad ke-15 sehingga ke-19 yang memperlihatkan perdagangan melepasi sempadan

negara.

Kajian ini juga penting terutamanya mendedahkan lagi identiti BNBCC
dalam konteks sejarah ekonomi iaitu melalui perspektif pengurusan kewangan.
Identiti BNBCC sebelum ini banyak dibuat oleh para pengkaji dari pelbagai aspek
sama ada dari sudut perkembangan politik, ekonomi dan sosialnya. Walau
bagaimanapun, usaha melihat secara khusus dari perspektif pengurusan kewangan

adalah tidak jelas.

Selain itu, kajian ini turut menyumbang terhadap perkembangan
penyelidikan dalam bidang sejarah dan sejarah ekonomi Borneo Utara khususnya.
Dengan terhasilnya kajian ini, diharapkan mampu mencetuskan keinginan pengkaji
lain untuk melakukan penerokaan yang lebih lanjut berkaitan dengan bidang yang
dikaji.



1.6 Metodologi Kajian

Kajian ini adalah kajian bidang sejarah. Dalam disiplin sejarah, kaedah penyelidikan
lebih tertumpu kepada kaedah kualitatif iaitu dengan menelaah sumber primer dan
sumber kedua. Sumber primer ialah sumber utama dalam kajian bidang sejarah
yang merangkumi fail jabatan, minit mesyuarat dan surat peribadi yang dapat

diakses di Arkib Negeri Sabah dan Arkib Negara cawangan Sabah.

Manakala sumber yang kedua terdiri daripada bahan yang diolah oleh
pengkaji terdahulu dan biasanya olahan tersebut dihasilkan melalui penulisan buku
dan artikel. Sumber ini akan diperoleh di Perpustakaan Negeri Sabah, Perpustakaan
Tun Fuad, Perpustakaan Muzium Sabah dan beberapa buah perpustakaan institusi

pengajian tinggi di Malaysia.

Melalui kedua-dua sumber tersebut, analisis dijalankan untuk mendapatkan
maklumat yang diperlukan dalam kajian. Maklumat tersebut adalah berkaitan
dengan aspek pengurusan aktiviti kewangan BNBCC di Borneo Utara. Pengasingan
dan pengkategorian maklumat dengan menggunakan pendekatan bidang
pengurusan kewangan iaitu melalui aspek dan elemen penting mengurus
kewangan. Seterusnya, pengolahan berdasarkan pendekatan bidang kewangan di
samping mengekalkan identiti sejarah untuk mengelakkan kajian terkeluar dari

landasan utama iaitu bidang sejarah yang menjadi latar belakang kajian ini.

1.7 Sorotan Literatur

Kajian berkenaan dengan Borneo Utara dan BNBCC banyak dilakukan sebelum ini
oleh para sarjana luar dan tempatan. Kajian tersebut secara keseluruhannya adalah
meliputi aspek pentadbiran, ekonomi dan juga sosial. Namun demikian, kajian yang
menjurus terhadap pengurusan kewangan oleh BNBCC di Borneo Utara tidak

pernah diberikan perhatian secara khusus.

Antara kajian tersebut, ialah, oleh F.G. Whelan (1970), yang menerangkan
sejarah Sabah sebelum kedatangan orang Barat sehingga berakhirnya
pemerintahan kolonial British di Borneo Utara apabila menyertai Malaysia pada

tahun 1963. Kajian ini juga menyentuh mengenai sejarah penubuhan BNBCC dan



pembangunan dalam aspek ekonomi di Borneo Utara dalam tempoh tersebut. ®
Menurut penulisan ini, sebelum kedatangan Barat, Borneo Utara merupakan
wilayah di bawah kekuasaan Kesultanan Brunei yang mempunyai kawasan jajahan
sehingga ke Selatan Mindanao di Filipina. Whelan kemudian mendakwa bahagian
pantai timur Borneo Utara diserahkan oleh Sultan Brunei kepada Sultan Sulu
sebagai balasan kerana berjaya menghentikan pemberontakan di Pulau Chermin.
Bermula dari saat itu, Borneo Utara berada di bawah dua pengaruh kesultanan iaitu
Kesultanan Brunei yang berkuasa di bahagian pantai barat dan Kesultanan Sulu di
bahagian pantai timur. Kenyataan ini juga disentuh dalam penulisan oleh Graham
Irwin (1986).” Seterusnya, dalam penulisan yang disunting oleh Anwar Sullivan,
Cecilia Leong (1981)® yang menerangkan pengurniaan Piagam DiRaja oleh Kerajaan
British di London Pada tahun 1881, telah membawa kepada penubuhan BNBCC di
Borneo Utara yang bertujuan untuk mengaut keuntungan dari hasil buminya, selain
melaksanakan pentadbiran. Semasa era pentadbiran BNBCC, banyak pembangunan
dijalankan dalam pelbagai aspek seperti ekonomi, pentadbiran dan sosialnya.
Perkara ini juga dijelaskan dalam kajian oleh K.G Tregonning (2007). ° Dalam kajian
oleh D.S.Ranjit Singh (1991)'° menerangkan bahawa usaha pembangunan oleh
BNBCC telah menjadikan Borneo Utara sebagai pengeluar beberapa komoditi utama
seperti tembakau, getah, dan kayu balak untuk dieksport ke Eropah. Selain itu,
pembangunan pejabat kerajaan, hospital, bandar, jalan raya, jalan keretapi
dilakukan untuk memastikan terdapatnya kemudahan di Borneo Utara. Manakala
pentadbiran di Borneo Utara diambil oleh Jepun pada tahun 1942 sehingga tahun
1945 apabila Jepun tewas dalam Perang Dunia Kedua kepada kuasa berikat. Selain

itu, dalam penulisan suntingan oleh Cecilia Leong (1982), ' menjelaskan bahawa

6 F.G.Whelan, A History of Borneo Utara Kuala Lumpur: MacMillan and Co(s) Private Ltd, 1970.
7 Graham Irwin, Borneo Abad Kesembilanbelas, Kuala Lumpur: Universiti Malaya Press, 1961.

8 Anwar Sullivan & Cecilia Leong, Commemorative History of Borneo Utara, Kuala Lumpur: Sabah
State Government Sanitary Publication Committee, 1981.

% K.G. Treginning, Under Chartered Company Rule 1881-1846, Kuala Lumpur: Universiti of Malaya
Press, 2000.

10 p.s.Ranjit Singh, Brunei 1839-1983 the problem of politic survival, Singapore: Oxford University
press, 1991.

U1 Cecilia Leong, Borneo Utara:The First 100 Years, Kuala Lumpur: Nan Yang Muda Sdn.Bhd, 1982.



kerosakan yang sangat teruk dialami menyebabkan Borneo Utara tidak mampu
dibangunkan dan memerlukan kos yang tinggi untuk membaiki semua kerosakan.
Sementara meredakan keadaan, Borneo Utara ditadbir sementara oleh pentadbiran
tentera sebelum dijadikan Crown Colony. Borneo Utara kemudiannya mencapai
kemerdekaan dengan menyertai penubuhan Malaysia pada tahun 1963 dan dikenali
sebagai Sabah. Bagi Keseluruhan kajian yang dinyatakan, tidak terdapat satu kajian
yang menjelaskan mengenai pengurusan kewangan BNBCC. Namun kajian ini
penting untuk memperlihatkan usaha pembangunan ekonomi BNBCC di Borneo
Utara.

Selain itu, terdapat juga penulisan yang lebih menjurus kepada aspek
pembangunan ekonomi. Antaranya adalah penulisan yang dihasilkan oleh Rudolph
Robert (1969). Menurutnya, kekayaan hasil bumi yang terdapat di Borneo Utara
memberikan keyakinan untuk Alfred Dent memohon Piagam DiRaja dari Kerajaan
British di London agar memberikan perhatian terhadap Borneo Utara. '*
Pengurniaan Piagam DiRaja telah menjadikan Borneo Utara sebagai naungan
Kerajaan British. Oleh yang demikian, semua hal pentadbiran diletakkan di bawah
kuasa Kerajaan British di London. Dalam usaha membangunkan sektor ekonomi
pula, BNBCC menggiatkan beberapa sektor ekonomi seperti penanaman tembakau,
getah, koko dan beberapa sektor lain seperti galian emas dan arang batu. Hal ini
turut dijelaskan oleh Md. Saffie Abd Rahim (2007)."* Walau bagaimanapun, BNBCC
tidak mempunyai modal yang banyak untuk membangunkan kesemua sektor
ekonomi di Borneo Utara. Oleh itu, usaha menarik pemodal asing merupakan salah
satu rancangan pembangunan sektor ekonomi di Borneo. Ia sesuai dengan sistem
ekonomi kapitalis dan perdagangan bebas yang diamalkan oleh Kerajaan British.
Bermula dari saat itu, para pemodal asing bukan sahaja pemodal dari Barat malah
pemodal dari China dan Jepun turut melakukan pelaburan dalam pelbagai sektor
ekonomi di Borneo Utara. ** Menurut kajian ini, migrasi orang Jepun ke Borneo

Utara berlaku dalam tahun 1880-an lagi, iaitu terdiri dari golongan bawahan seperti

petani, tukang cuci dan pelacur. Manakala golongan atasan terdiri daripada
golongan pemodal yang datang ke Borneo Utara pada awal abad ke-20 dan mereka
biasanya terdiri daripada pengusaha hotel, kedai runcit serta pemilik konsesi.
Sekitar tahun 1911-1920, Kerajaan Jepun mengarahkan orang perseorangan dan
agensi migrasi menjalankan penyiasatan untuk tujuan menempatkan orang Jepun
di Borneo Utara. Hasil dari penyiasatan ini, beberapa skim migrasi diperkenalkan
seperti, Skim Migrasi Toyo dan Skim Migrasi Nissan. Terdapat juga projek yang
dikenali dengan Projek Migrasi Orita yang kemudiannya menggalakkan penanaman
manila hemp di Kuahara Tawau Rubber Estate. Selain projek Orita, penubuhan
South Sea Association (SSA) berperanan dalam aktiviti migrasi orang Jepun.
Contohnya, SSA bertanggungjawab ke atas migrasi orang Jepun gempa bumi Kanto
berlaku pada tahun 1923. Secara keseluruhannya, orang Jepun telah pun terlibat
dalam pembangunan dan perkembangan ekonomi di Borneo Utara sehinggalah
Perang Dunia Kedua. Bagi pemodal China pula, seperti yang dijelaskan dalam
penulisan Danny Wong Tze-Ken (1993),'° menerangkan bahawa pemodal China
berjaya membangunkan sektor ekonomi dengan mengusahakan beberapa hasil
eksport utama seperti tembakau, getah, kayu balak dan sebagainya. Walau
bagaimanapun, karya ini tidak menerangkan berkenaan dengan pengurusan
kewangan BNBCC di Borneo Utara. Namun begitu, karya ini diperlukan untuk
menjelaskan perkembangan dan aktiviti ekonomi di Borneo Utara. Dari aspek lain,
seperti dalam aktiviti perdagangan, yang mana Borneo Utara turut terkenal sebagai
salah satu tempat persinggahan pedagang. Ini disebabkan oleh kedudukannya
yang strategik dan mempunyai pelabuhan yang memiliki kemudahan lengkap.
Perkara ini disentuh dalam penulisan oleh Hanizah Hj.Idris (2006).'° Menurut kajian
tersebut, perdagangan di Borneo sebelum penjajahan British dikuasai oleh ketua
tempatan. Namun, semasa perkembangan aktiviti perdagangan semakin giat,
terutamanya pada abad ke-19, memperlihatkan peranan orang Eropah terutamanya
British dalam memonopoli perdagangan di Borneo sehinggalah membawa kepada

penjajahan Borneo oleh British.

5 Danny Wong Tze-Ken, The transformation of an Immigrant Society a study of the Chinene of
Sabah, England, United Kingdom: ASEAN acaddemic press Ltd, 1993.

16 Hanizah Hj.Idris, Perdagangan Pelabuban di Boreno, Kuala Lumpur: Penerbitan Universiti Malaya,
2006.



Penulisan lain yang menyentuh tentang aspek pembangunan sosioekonomi
di Borneo Utara adalah seperti penulisan oleh Lee Yong Leng (1982) dengan
menjelaskan kedatangan penjajah Barat banyak membawa perubahan dalam aspek
perkembangan petempatan di Borneo Utara.'” Menurut penulisan itu juga, Borneo
Utara dari sudut sejarahnya telah pun mempunyai hubungan dengan pedagang
China sejak awal lagi iaitu dari Tahun Masihi 600 hingga ke 1500 berdasarkan
kepada rekod dalam sejarah dinasti China mengenai perutusan ke Borneo.
Sehinggalah akhir abad kesembilan belas dan awal abad kedua puluh orang China
mula menetap dan mengubah pola petempatan di Borneo Utara. Pengaruh orang
China terutamanya di Borneo telah pun wujud sejak abad-15 melalui hubungan
perdagangan dengan Brunei. Bermulanya pentadbiran BNBCC di Borneo Utara
adalah seiringan dengan usaha pembangunan ekonomi dengan mengusahakan
tembakau, getah, padi dan kopra. Usaha BNBCC kelihatan serius dalam usahanya
apabila terdapat usaha membawa masuk para pelabur dan buruh luar. Kemasukan
pemodal dan buruh luar sama ada dari China dan Indonesia yang terlibat dalam
sektor ekonomi secara tidak langsung memberi kesan ke atas pembangunan
ekonomi Borneo Utara. Banyak kawasan baru dibuka dan diusahakan dengan
pertanian. Aktiviti pembangunan turut diberikan perhatian seperti pembukaan
estet, perkampungan dan Bandar baru. Keadaan bentuk muka bumi dan geografi
Borneo Utara yang mempunyai kawasan hutan luas telah mendorong usaha

pertanian semasa pemerintahan BNBCC.

Seterusnya penulisan oleh Danny Wong Tze-Ken, (1993) menerangkan
mengenai latar belakang kedatangan imigran Cina ke Borneo Utara semasa
pemerintahan BNBCC. Walau bagaimanapun, kehadiran orang Cina di Borneo
khususnya sebelum kedatangan penjajah Barat dikesan melalui hubungan orang
Cina di rantau ini telah pun wujud sejak zaman pemerintahan Dinasti Ming. ™
Berdasarkan kajian tersebut, ia bermula ketika orang China aktif menjalankan
aktiviti perniagaan dan perlombongan di Labuan sehingga kedatangan orang Barat

dan mereka terdiri daripada Hokkien dan Teochew. Kemudian, kesan dari

kemerosotan kesultanan Brunei menyebabkan pedagang China beralih ke Labuan
dan bilangan mereka semakin meningkat pada setiap tahun. Selain itu juga,
kedatangan orang Cina ke Borneo Utara adalah ekoran dari galakan BNBCC
membenarkan masuk beberapa kompeni yang dimiliki oleh orang Cina seperti China
Borneo Utara Land Farming Company, Yuen Yew Borneo Utara Cultivation Trading
Company, Sun Kwong Lun & Co. serta beberapa yang lain bergiat dalam sektor
pertanian seperti penanaman tembakau dan getah, industri balak, lombong emas
dan perikanan. Orang China Borneo Utara terdiri daripada para pelabur dan buruh
yang terlibat dalam aktiviti pembangunan ekonomi di Borneo Utara. Kedatangan
buruh ini dikesan melalui Skim Medhurst’s. Melalui skim ini, bilangan orang Cina
yang datang ke Borneo Utara semakin bertambah. Selain itu, penglibatan orang
Cina di Borneo Utara juga dijelaskan dalam kajian oleh Zhang Delai (2002). *°
Contohnya, penglibatan orang Hakka mengusahakan tanaman Tembakau, Getah,
Koko, Kelapa, dan beberapa tanaman lain. Di China, orang Hakka telah pun
mempunyai pengalaman dalam pengurusan perniagaan dan kewangan. Oleh itu,
tidak hairan jika mereka terlibat aktif dalam bidang perniagaan di Borneo Utara dan
mengusahakannya. Pada awalnya bilangan orang Hakka terlibat dalam perniagaan
di Borneo Utara adalah kecil. Kapitan/peniaga Cina yang pertama direkodkan pada
tahun 1890 di Sandakan adalah Feng Mingshan yang mengusahakan ladang
tembakau dan memungut duti dari aktiviti import dan eksport arak. Selain itu,
terdapat lagi beberapa peniaga lain seperti Koh Heen, Ou Shizu, Li Xianggung, Ou
Li serta yang lain aktif dalam aktiviti perniagaan di Borneo Utara. Penglibatan
mereka dalam sektor industri dan perniagaan di Borneo Utara adalah sehingga
tahun 1963. Orang Hakka juga terus giat dengan mengambil manfaat dari
perlaksanaan DEB yang diperkenalkan oleh Kerajaan Malaysia. Peranan orang Cina
dalam sektor industri dan perniagaan di Borneo Utara adalah seperti sebagai,
Contractors, Transport operators, Businessmen, Timber Towkeys, Property
Developers, Industrialists, dan Corporate Leaders. Kajian tersebut secara
menyeluruhnya, adalah mengenai aspek tujuan migrasi masyarakat Hakka dan
penglibatan mereka dalam perkembangan ekonomi di Borneo Utara. Manakala

perkembangan sosioekonomi yang melibatkan penduduk peribumi Borneo Utara

